
SMART TURIZM TEXNOLOGIYALARINING 
SAYYOHLARNING XATTI-HARAKATLARI, 

SAYOHATDAN QONIQISHLARI VA BAXTLI HIS 
QILISHLARIGA TA’SIRI

Munojat Isakdjanova Inog‘omovna
Toshkent kimyo xalqaro universiteti Turizm kaferdasi katta o‘qituvchisi

Raqamli texnologiyadan foydalanish sayyohlarning sayohatlaridagi barcha bosqichlarida ortib 
bormoqda. Sayyohlar o‘zlarining sayohat rejalarini tashkil qilish, tajribalar haqida chuqur sharhlar 
almashish uchun boshqa sayyohlar bilan muloqot qilish uchun smartfonlardan foydalanadilar. Mus-
taqil va erkin sayohat qilish imkonini berayotgan smart turizm bugungi kunda ularga o‘zlariga nis-
batan to‘laqonli his va xursandchilik ham taqdim etmoqda (Nichols, 2017). 2023-yil Expedia Group 
o‘zining 2023-yildagi “Path to Puchase” tadqiqotiga ko‘ra sayyohlar ilhom izlashlari va sayohatlarini 
rejalashtirishlari va bron qilishlari uchun sayohat qilishdan 45 kun oldin o‘rtacha 303 daqiqa yoki 
o‘rtacha 5 soatdan ko‘proq vaqt sarflashlarini ta’kidlaydi (The Path to Purchase: Uncovering how 
travelers plan and book online, 2023). 

O`tgan davrda, 2016-yildagi statistik ma’lumotlarga ko‘ra smartfon yordamida mobil sayohatlarni 
bron qilish 2011 va 2015-yillar orasida 1700 %ga tezlashdi, bu onlayn daromadlarning 17 %ga osh-
ishiga olib keldi. Hisobotda, shuningdek, xalqaro sayyohlarning 85 %i sayohat paytida iPod, planshet 
yoki smartfon kabi portativ qurilmalardan foydalanishi va mobil qurilma foydalanuvchilarining 97 %i 
sayohat davomida suratga olingan rasmlarni Instagram, Facebook va Twitter kabi ijtimoiy media tar-
moqlari orqali baham ko‘rishi keltirilgan (Gonzalo, 2016). Ushbu raqamli texnologiya tendentsiyalari 
sayyohlarga sayohat maqsadi bilan bog‘liq faoliyatni shaxsiylashtirishda yordam beradi va natijada 
ular nafaqat sayohat tajribalaridan, balki umumiy hayotiy tajribalaridan ham qoniqish his qiladilar 
(Harris, 2017).

Manba: Expedia Group

Sayyohlarning xursandchiligi va hayotdan qoniqishi bilan bog‘liq savollarga javob topish uchun 
olib borilgan oldingi tadqiqotlar shuni ko‘rsatadiki, hayot sifatini “quality of life” (QoL) dam olish yoki 

sayohat orqali erishiladi (Mccabe & Johnson, 2013). Sayohatni raqamli rejalashtirishning paydo 
bo‘lishi va sayyohlarning axborot-kommunikatsiya texnologiyalari (AKT)ga jadal moslashib borayot-
gani to‘g‘ridan-to‘g‘ri umumiy hayotidan qoniqishga ta’sir qilmoqda hamda bu raqamli axborot-kom-
munikatsiya texnologiyalari umuniy hayot sifatni (QoL)ni ta’minlashda ahamiyatli vositaga aylan-
moqda (Koo, Gretzel, Hunter, & Chung, 2015). Modom, sayohat tajribalari sayyohlarning hayotidan 
qoniqishiga ta’sir qilib umumiy holatda baxt va xursandchiligiga ta’sir qilar va bunda raqamli tex-
nologiyalarning o‘rni beqiyos ekan, bugungi kunda smart turizmni rivojlantirish hamda uning asosiy 
elementi bo‘lgan raqamli texnologiyani turizmda “smartlashtirish” dolzarb hisoblanadi. Sayyohlar tar-
jibasidan kelib chiqib qiymatli deb qabul qilingan diqqatga sazovor joylar bo‘yicha olib borilgan tad-
qiqotlar soni ortib borayotganiga qaramay, faqatgina bir nechta tadqiqotlargina smart turizm texnologi-
yasinining (STT) sayyohlar psixologik holatiga ta’siri ya’ni baxtli his qilishi va sayohatdan qanchalik 
qoniqishi haqida izlanib chiqilgan. Raqobatbardoshlikni yaratish uchun turli strategik amaliyotlarning 
ta’siri bo‘yicha qizg‘in muhokamalarga qaramay, eng boshida texnologiya va turizm o‘rtasidagi muno-
sabatlarni aniqlash turizm tadqiqotchilari uchun muammo bo‘ldi (Buhalis & Amaranggana, 2015). 
Ushbu tezisning maqsadi shu kungacha qiyinchiliklarga qaramay o‘rganilgan va izlanilgan tadqiqotlar 
natijasida smart turizm texnologiyalarining sayyohlarning xatti-harakatlari, sayohatdan qoniqishlari 
va baxtli his qilishlariga ta’sirini sharhlab chiqishdan iboratdir. Shu sababli, ushbu tezis ikkita asosiy 
savolga javob berishga qaratilgan: 

1) smart turizm texnologiyalari atributlari yordamida raqamli texnologiyalar sayyohlarning xatti- 
harakatlari va sayohatdan qoniqib o‘zlarini baxtli his qilishlarini o‘lchash mumkin? 

2) bu texnologiyalar sayyohlarning qoniqishiga ta’sir qilgan holda hayotlaridagi umumiy baxtga 
qanchalik ta’sir qiladi. 

Tezis oldingi izlangan tadqiqotlar va ilmiy ishlarni sharhlash metodidan foydalanib yuqoridagi 
savollarga javob beradi. Ushbu tezis ham nazariy ham amaliy jihatdan smart turizm texnologiyala-
rini joriy qilishdagi masalalar va tashabbuslarda sayyohlarning kelajak sayohat tajribalarini hisobga 
olishida yordam beradi. 

Texnologiya tarafdan “smartlashish” bu smartfon, smart-karta, smart-televidenie, smart-uy kabi 
ko‘p funksiyali va yuqori darajadagi bog‘lanishni nazarda tutadi. Marketing va iqtiosdiyot kontekstidagi 
“smart-iqtisodiyot” atamasi esa innovatsiyalar, tadbirkorlik va raqobatbardoshlikka olib keladigan 
hamkorlik va qiymat yaratishning yangi shakllarini qo‘llab-quvvatlovchi texnologiyalarni nazarda 
tutadi. Turizm kontekstida “smart” so‘zi yuqorida aytilganlarning barchasining murakkab birikmasini 
tasvirlash uchun ishlatiladi. Turistik manzillarning sifatini optimallashtirish va ulardan qoniqish olgan 
holda sayyohlarning o‘zlarini baxtli his qilishlariga bo‘lgan sa’y-harakatlar ularni axborot manbalari 
bilan bog‘laydigan, axborotga kirishni ta’minlaydigan, boshqa sayyohlar bilan muloqot o‘rnatishni 
ta’minlaydigan va kerakli ma’lumotlarni “smart” (aqlli) tarzda moslashtiradigan AKT tizimlari orqali 
amalga oshiriladi. Bunga dalil sifatida AQShdagi Massachusetts Amherst Universiteti tqdqiqotchilari 
turizm xizmatlaridan qoniqishning umumiy hayotdan qoniqishga qanday ta’sir qilishini tushuntiruvchi 
tadqiqot modelini birlamchi tekshirishni o‘tkazdilar va sayohat xizmatlaridan erkin va mustaqil foy-
dalanish hayotdan umumiy qoniqishning muhim omili ekanligini aniqladilar (D.Neal, Uysal, & Sirgy, 
2007). Tadqiqotchi Hanna Lee, Jimin Lee va boshqalar sayyohlarning turizm xizmatlaridan qoniqishini 
o‘rganish orqali sayyohlarning tajribasiga smart turizm texnologiyalarining STT ta’sirini tushuntirish 
uchun integratsiyalashgan tadqiqot modelini taqdim etdi. Modelni sinab ko‘rish orqali smart xizmatlar 
va sayohat tajribasi bilan aniqlangan qoniqishning sayyohlarning o‘zlarining baxtli qilishlariga (ya’ni, 
umumiy quality of life – QoL) ta’sirini o‘rganadi (Choong-Ki Lee & Lee, 2007). 

STTning ta’sirining sayyohlarning manzillardagi tajribasiga oid qiymat izlash jarayonlariga ta’sirini 
sayyohlarning turistik xizmatlardan qoniqishini o‘rganish orqali tushuntirish uchun maqsadida olib 
borilgan boshqa bir taqdidot natijalari shuni ko‘rsatadiki, sayyohlar STT xizmatining to‘rtta atributlar-
idan (informativlik, foydalanish imkoniyati, interaktivlik, shaxsiylashtirish) barchasi sayyohning sayo-
hatdan qoniqishi va o‘zini baxtli qilishida kuchli bashorat qiluvchilar sifatida qabul qilinishini ko‘rsatdi. 
Bular ichida STTning ma’lumotlilik atributi alternativalar orasida eng yaxshi tanlovni ta’minlaydigan 
ko‘proq ma’lumotga ega bo‘lishni ta’minlasa, interaktivlik esa ikki tomon – xizmat ko‘rsatuvchilar va 
foydalanuvchilar o‘rtasidagi yo‘nalishli suhbatni nazarda tutgan holda STT to‘g‘ridan-to‘g‘ri xabarlar, 

real vaqtda sharh tizimlari yoki iste’molchilarning sharhlari orqali real vaqt rejimida suhbatlar o‘tkazish 
imkonini berganligi sababli keng internet aloqasiga ega bo‘lgan sayyohlar kamroq yoki cheklangan 
internet aloqasiga ega bo‘lganlarga qaraganda ko‘proq ijobiy tajribasiga ega ekanligini aniqlandi. 
STTning foydalanish imkoniyati atributi esa Internet va qurilmaning mavjudligi va borar joydagi mav-
judligi bilan chambarchas bog‘liq bo‘lib, sayohatchilarni sayohat paytida bir qator onlayn ma’lumotlar 
bilan bog‘lash uchun zarurdir. Sayohat paytida texnik cheklovlar (masalan, Wi-Fi ulanishining chek-
langan yoki umuman yo‘qligi, qurilma batareyasining ishlash muddati, tizim mosligi muammolari va 
veb-sayt xatolari) sayyohlarning qoniqish tajribasiga ta’sir qiluvchi muhim omil bo‘lishi mumkinligini 
anglatadi. Shundan ko‘rinib turibdiki, STT ning barcha atributlari turistlarning belgilangan manzildagi 
xizmat ko‘rsatish tajribasidan qoniqishlari uchun muhim qadriyatlardir (Lee, Lee, Chung, & Koo, 
2018).

Boshqa bir tadqiqot natijalari esa smart turizmning nazariy ta’sirini boyitdi. Huang tomonidan taklif 
qilingan STT atributlariga qabul qilingan STT tajribasini o‘lchash atributini ya’ni xavfsizlikni qo‘shdi va 
jami beshta atribut ko‘rib chiqildi. Ya’ni bu attributlar bilan yanada sayohat tajribalarini o‘lchash va 
sayyohlarning qoniqish ko‘rsatkichlarini o‘lchash mumkin bo‘ldi (Pai, Liu, Kang, & Dai, 2020). 

Yana bir tadqiqotning asosiy natijalari shuni ko‘rsatdiki, qabul qilingan smart turizm texnologiyasi 
atributlaridan interaktivlik o‘zaro muloqot qurish va fikr almashinuvi imkoniyati sabab sayyohlardagi 
farovonlikning hedonik va evdaimonik jihatlariga sezilarli ta’sir ko‘rsatadi. Smart turizm texnologiyalari 
to‘g‘ridan-to‘g‘ri xabar almashish, jonli muloqot mexanizmlari yoki mijozlarning fikr-mulohazalari 
orqali real vaqt rejimida muloqotni ta’minlaganligi sababli, onlayn aloqada bo‘lgan sayyohlar, kam 
yoki cheklangan Internet aloqasiga ega bo‘lganlarga qaraganda ancha qulayroq tajriba va yuqori 
hedonik farovonlikka ega bo‘lishadi. Shaxsiylashtirish tashrif buyuruvchilarga o‘zlarining qadr-qim-
matini oshirishga yordam beradigan moslashtirilgan ma’lumotlarni taqdim etishda yordam bergani 
uchun sayyohlarning eudaimonik farovonligiga eng katta ta’sir ko‘rsatadi (Zheng, 2023).

Smart turizm texnologiyasi tajribasi sayohat tajribasidan qoniqish bilan sezilarli darajada bog‘liqligi 
shundaki, sayyohlarning baxtiga ham, qayta tashrif buyurish niyatiga ham ijobiy ta’sir ko‘rsatadi (Pai, 
Liu, Kang, & Dai, 2020).

Empirik tahlil bilan qo‘llab quvvatlangan tadqiqot shuni ko‘rsatdiki, smart turizm texnologiyalari 
umumiy sayohat tajribasi haqidagi yangi umidlarni ilgari surgan holda sayohat tashvishlari va yangilik 
izlash kabi ikki konstruksiyalik turistik noaniqlikni kamaytiradi. Sayyohlarning tranzaksiya va sayohat 
tajribasidan qoniqishlarini shakllantirishda smart turizm texnologiyalarining atributlari kelajakda 
amaliy va nazariy jihatdan yangi va yanada qulayroq bo‘lgan STTlarni yaratishda tahliliy yordam 
beradi (Goo, Huang, Yoo, & Koo, 2022). 

Pai va Liu (2020) smart turizm texnologiyalari sayyohlik tajribasidan qoniqishni yaxshilashi va 
shu tariqa sayyohlik baxtini oshirishi mumkin degan xulosaga keldi.

Bugungi kunda STT yordamida erkin va mustaqil hamda havfsiz sayohat qilib, uning tajribasidan 
qoniqib, o‘zlarini baxtli his qilishlari sayyohlarning keying sayohatiga bo‘lgan ishtiyoqini yanada 
oshirishiga olib kelmoqda. STTlarning turistik manzillarga boy bo‘lgan ma’lumotlaridan foydalanish 
imkoniyatini sayyohlarga taklif qilishi va bu takliflardan foydalanayotgan boshqa sayyohlar bilan 
xavfsiz muloqotga o‘tib o‘zaro fikr va tajriba almashishi ularga zavq bag‘ishlaydi. Bu o‘z navbatida 
davomiy zavqni his qilishlari uchun yana sayohat qilishiga va smart turizm mahsulotlari va elemetlar-
idan foydalanishlariga turtki bo‘ladi. 

Umuman olganda, hedonic ya’ni zavqqa moslashish baxtning “belgilangan nuqtasi” ni o‘z ichiga 
oladi, bunda insonlar o‘z muhitida sodir bo‘layotgan voqealarga qaramay, odatda umri davomida 
doimiy baxt darajasini saqlab qolishga urinishadi va zavq va xursandchilik olib keladigan hatti-xarakat-
larini saqlab qolishga urinishadi (P. Brickman, 1971). 

Albatta sayyohlarning bu darajadagi qoniqish va umumiy hayot sifati (QoL) deb o‘lchanadigan 
baxtga erishishlari uchun mamlakatimizda smart turizm texnologiyalarini keng joriy qilishda berilgan 
imkonioyatlardan yuqori darajada foydalanish kerak. Zero, turizm sanoatini raqamlashtirish jarayoni 
uning raqobatbardoshligini oshirishga yordam beradi, mijozlarga xizmat koʼrsatish sifatini yax-
shilaydi (Xashimov, 2021) va turistik xizmat koʼrsatuvchi kompaniyalar sayohat tajribasidan mamnun 
sayyohlar tashrifidan koʼproq daromad olishadi.

